
[106] De iuramento iudicialiter ad praestandum premisso. 
 
Ubi vir iuramentum promiserit coram iudicio pro enormibus verbis aut depilacione, 
vel verberibus, vel sanguinis effusione, de quo solutus dimitti non potest, nisi voluntas 
iudicis fuerit aut consensus. Actor etiam si reum pro iuramentis premissis causa Dei 
vel petitionis hominum proborum mittere absolutum voluerit, extunc iudici etiam 
competit ad hoc dare suam voluntatem. Et si suum consensum noluerit adhibere, 
tunc actorem iuramenta recipere oportebit, vel iudici demeretur in pena octo 
solidorum, et non plus pro causis singulis specialiter. 

